
ABSTRAK

Komunikasi adalah proses utama yang berlaku di dalam kelas. Halangan
komunikasi yang wujud akan menyebabkan proses komunikasi yang berlaku tidak
berkesan dan ini memberi kesan kepada pencapaian pelajar dalam matematik.
Pembolehubah yang digunakan dalam kajian ini ialah persediaan isi pelajaran,
penyampaian isi pelajaran, interaksi dan personaliti daripada faktor guru. Daripada
faktor pelajar, pembolehubah yang digunakan ialah kemahiran asas, komunikasi
inter dan intra personal. Faktor persekitaran mewakili tahap keselesaan dan rakan
sekelas. Objektif kajian ini ialah mengenal pasti halangan komunikasi utama
daripada persepsi pelajar, mengenal pasti faktor halangan komunikasi dan faktor
demografi yang mempunyai hubungan dengan pencapaian pelajar dan mengenal
pasti media pengajaran yang utama digunakan oleh guru. Responden kajan terdiri
daripada 296 orang pelajar tingkatan empat daripada lima buah sekolah di Zon
Bangsar, Kuala Lumpur. Kajian ini menggunakan kaedah statistik deskriptif, analisa
korelasi Pearson, ujian ANOVA dan ujian-T dalam menganalisa data kajian. Hasil
kajian menunjukkan bahawa faktor halangan komunikasi yang utama ialah
persediaan isi pelajaran, interaksi, kemahiran asas, komunikasi inter dan intra
personal, rakan sekelas dan tahap keselesaan. Halangan komunikasi yang
mempunyai hubungan secara signifikan dengan pencapaian pelajar ialah persediaan
is1 pelajaran, interaksi, kemahiran asas, komunikasi inter dan intra personal dan
tahap keselesaan. Kesemua faktor tersebut mempunyai hubungan secara positif.
Faktor demografi yang berbeza secara signifikan dengan pencapaian matematik
ialah bangsa. Jantina tidak mempengaruhi pencapaian pelajar dalam matematik.

Media pengajaran yang sangat kerap digunakan ialah papan kapur atau papan putih.

ABSTRACT

Communication is a main process in a class. It involves a teacher as the main actor,
students and environment. Barriers in communication will lead to ineffective
communication process, which will subsequently affect the performance of a student
in Mathematics. The variables from the aspect of a teacher used in this study were the
preparation of subject contents, its delivery, interaction and personality. From the
aspect of a student, the variables included basic skills, inter and intra personal
communication whilst the environmental factor include the degree of comfort and
classmates. This research is intended to identify the main communication barriers as
perceived by the students, communication barriers and demographic factor which were
related to students’ performance and also identifying the main teaching media used by
teachers. Respondents for this research were 296 form four and five students from five
schools in Bangsar Zone, Kuala Lumpur. The analysis comprised of descriptive
statistics, Pearson correlation, ANOVA and T-Test. The findings of the research
depicted that the main communication barriers were preparation of subject contents,
interaction, basic skills, inter and intra personal communication and degree of comfort.
All these factors were positively related. Race in the demographic factor differs
significantly with students’ performance whilst sex does not influence students’

performance. The main teaching media used were the blackboard or white board.

BAB 1

PENDAHULUAN

1.0 Pengenalan

Dalam pelaksanaan Ordinan Pelajaran 1957, Kementerian Pendidikan dengan
berpandukan kepada Penyata Razak 1956 dan Laporan Rahman Talib 1960 telah
menafsirkan objektif dasar pendidikan kebangsaan sebagai menyatupadukan kanak-
kanak sekolah berbilang kaum dan menyediakan tenaga kerja bagi keperluan ekonomi.
Matlamat Wawasan 2020 pula ialah untuk menjadikan Malaysia sebagai sebuah
negara yang maju menjelang tahun 2020 dari aspek ekonomi, sosial, politik,

kerohanian, kejiwaan dan kebudayaan.

Selaras dengan hasrat Malaysia untuk menjadi sebuah negara maju dan berdaya saing,
Malaysia mesti berupaya melahirkan ramai tenaga kerja yang bukan sahaja mahir
tetapi kreatif, innovatif dan mampu mencipta teknologi baru bertaraf dunia. Bagi

merealisasikan cita-cita tersebut, aspek pendidikan memainkan peranan yang penting

only

